
Abstrakti 

 

Vaji bimor në produktet e qumështit është diskutuar pothuajse në të gjithë nivelin global, 

gjithashtu në vendin tonë kjo temë e ka filluar të trajtohet me kujdes nga ana e institucioneve 

përkatëse , industrisë vendore të qumështit, importuesëve të tyre dhe si më të rëndësishmin faktor 

atë të konsumatorëve si konsumues final i këtyre produkteve. 

 

Kohëve të fundit vërehet një ndryshim sa i përket vetëdijësimit të konsumatorëve për konsumin e 

produkteve ushqimore andaj një hulumtim i tillë për sjelljen e konsumatorëve në raport me 

produktet e qumështit me vaj bimor është i domosdoshëm pasi që hulumtime të tilla për këtë 

tematik mungojnë. 

 

Qumështi dhe produktet e tij janë nga produktet që konsumohen më së shumti nga ana e 

konsumatorëve për gjatë gjithë vitit në vendin tonë, përmes këtij hulumtimi do të paraqesim një 

pasqyrë të qartë se cilët janë faktorët kryesor që ndikojnë kryesisht tek konsumatorët në 

konsumimin e produkteve të qumështit më përbërje të vajit bimor konkretisht të vajit të palmës. 

 

Objektivi kryesorë i kësaj teze është vlerësimi i faktorëve socio-ekonomik që ndikojnë në 

vendimet e konsumatorëve për blerjen e produkteve të qumështit me vaj bimor. 

Shtrirja e hulumtimit përmes pyetësorëve u realizua në pjesën e Rajonin lindor të Kosovës, ku 

përfshinë Komunën e Prishtinës,Vitisë, Gjilanit dhe të Kamenicës. 

 

Në Kosovë legji nuk e ka ndaluar përdorimin e vajit të palmës në produkte ushqimore, por ky 

përdorim duhet të rregullohet me aspektet e deklarimit të saktë të përmbajtjes, përqindjes dhe 

vendosjes për shitje ne treg si dhe të përcjellët aspekti i ndikimit të vajit të palmës në shëndetin 

publik në bazë të raporteve nga institucionet shkencore përkatëse. 

 

 

 

Fjalët kyçe : Vaji bimor,yndyrë ushqimore, konsumatorët, faktorët socio-ekonomik. 

 


